
〈室中。見一老猿卧於石榻之上。侍立數婦人皆有姿色。一婦謂醫曰。將軍腹痛。醫者覺其傷食遂以消食藥一服與之以服。老猿即能起坐。且囑婦〉

〈人以一帕與之。令數人送其回歸抵家視之。盡黄白也。次日持賣。有人認為其家之物。欲寘之官。醫者直述其由。盡以其物還之。其事方釋。忽一夕〉

〈數人又來請其去。見猿有愧色。其婦人又與一帕。且謂得之頗逺。賣之無妨。醫者持歸。遂至大富。〉士之髙致

〈西漢書蕭望之傳。望之為前將軍光禄勲鄭朋奏記。望之日。將軍體周召之德。秉公綽之質。有卞莊之威。至乎耳順之年。履折衝之位。號至將軍。誠〉

〈士之髙致也。〉士不兼官〈慎子威德篇。古者士不兼官。士不兼官則職寡。職寡則易守。故士位可世。〉士氣

不振〈宋名臣言行録張九成在南安。或問曰近日士大夫氣殊不振。曾無一言及天下事者。公曰。大抵人村在上之人作成。若摧抑〉

〈之則此氣亦索。〉士不可驕〈通鑑外紀周公問伯禽於其傳。對曰。其為人寬而好自用以慎。周公曰。嗚呼。以人惡為羙德〉

〈德乎。彼其寬也。出無辯矣。汝無教之。以魯國驕人。仰禄之士猶可驕也。正身之士不可驕也。〉尹士〈人名孟子公孫丑孟子去齊。〉

〈尹士語人曰。不識王之不可以為湯武。則是不明也。注尹士。齊人也。〉髙力士〈人名南郡新書栁芳上元中為史臣得罪。竄逐〉

〈黔中。時髙力士亦徙巫州。因相遇為芳言禁中事。芳因論次其事。號曰問髙力士後著唐律。此書不復出。〉青士〈竹名雲仙雜記樊宗〉

〈師園記。柏曰蒼官。竹曰青士。〉

